ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2022 թվականի նոյեմբերի 11-ի թիվ 2  որոշմամբ և հրապարակվում է 
“Գնումների մասին” ՀՀ օրենքի 40-րդ հոդվածի համաձայն
Ընթացակարգի ծածկագիրը ՀՀ ԱԺ ԷԱՃԱՊՁԲ-23/1
ՀՀ Ազգային ժողովի  կարիքների համար Ըմպելու ջրի (աղբյուրի բնական խմելու ջուր, տարայով) ձեռքբերման նպատակով  կազմակերպված ՀՀ ԱԺ ԷԱՃԱՊՁԲ-23/1 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 11.11.2022թ. ստացված հարցադրումը և դրա վերաբերյալ 12.11.2022թ. տրամադրված պարզաբանումը`

Հարցադրում N 1 
Ձեր կողմից ներկայացված հրավերի տեխնիկական բնութագրի վերլուծության արդյունքում տպավորություն է ստացվում, որ այն կազմված է կոնկրետ ընկերության համար, ինչն անիմաստ է դարձնում մրցույթային գործընթացը։ Այս ձևակերպմամբ հրավերի դեպքում մրցույթին մասնակցելու է միայն 1 ընկերություն։ Այդ իսկ պատճառով խնդրում ենք պարզաբանել ստորև ներկայացված հարցերի վերաբերյալ։ 1․ Ապրանքի տեխնիկական բնութագրի փաստաթղթում, անվանում սյունակում նշված է ըմպելու ջուր, իսկ տեխնիկական բնութագիր սյունակում նշված է բնական խմելու աղբյուրի ջուր։ Խնդրում ենք պարզաբանել արդյոք անհրաժեշտ է հենց աղբյուր ջուր, քանի որ այս շուկան վերաբերում է դիսպենսեր սարքերի միջոցով օգտագործվող ֆիլրացված և մանրէազերծված ջրերին՝ անկախ այն հանգամանքից դա վերցված է առանձին կոնկրետ աղբյուրից, թե հասարակությանը և պետությանը ջրամատակարարման հանրային ծառայություններ մատուցող կազմակերպությունից, ինչը ևս ըստ օրենսդրության ենթարկվում է համապատասխան ֆիլտրացման և մանրէազերծման։ Հարկ է նշել, որ բազմաթիվ պետական ներկայանալի հաստատություններ և մասնավոր հատվածի առաջատար ընկերություններ տնտեսության բոլոր ոլորտներից տեխնիկական բնութագրի նման նեղացմամբ մրցույթներ չեն հաստատում և ապահովում են մրցակցությունը մրցույթում՝ ինչին էլ ուղղված է այս գործընթացը։ Միաժամանակ նշենք, որ ֆիլտրացման գործընթացին վերաբերող պահանջների մասով մենք որևէ առարկություն չունենք, այսինքն մեր արտադրանքն ամբողջությամբ համապատասխանում է սահմանված պահանջներին։ 2․ Ջրի մատակարարումը պետք է կատարվի 18-20լ տարողությամբ մեկանգամյա օգտագործման պոլիէթիլենտերեֆտալատային շշերով պահանջը վերաբերում է կոնկրետ ընկերությանը։ Այս շուկայում ինչպես Հայաստանում, այնպես էլ արտերկրում ներկայացված է պոլիէթիլենային բազմակի օգտագործման շշերով, պոլիկարբոնատե բազմակի օգտագործման շշերով և պոլիէթիլենային մեկանգամյա օգտագործման շշերով իրացվող շշերով։ Շշի տեսակի ընտրությունը մեր ընկերությունը կատարել է ելնելով մեր ռազմավարական կառավարման առաջնահերթություններից, որում առաջնային տեղ է հատկացված նաև բնապահպանական խնդիրներին, մինչդեռ նման սահմանափակումը ըստ էության հակասության մեջ է մտնում պետության կողմից ներկայումս իրականացվող և լայնորեն քարոզվող քաղաքականությանը, որով նախատեսվում է կրճատել մեկանգամյա պոլիէթիլենի շրջանառությունը և բնությանը հասցվող վնասերը։ Նման մոտեցումը մեզ համար անհասկանալի է և վիճարկելի։ 3․ Սննդամթերքի անվտանգության կառավարման համակարգը պետք է համապատասխանի ISO22000 ստանդարտի պահանջներին: Այս պահանջը խնդրում ենք հիմնավորել, քանի որ մեր երկրում ոլորտի նկատմամբ կիրառելի է ԵԱՏՄ օրենսդրությունը և կանոնակարգերը, որի պայմաններում ISO22000 ստանդարտ ունենալու պահանջ նախատեսված չէ։ Լրացուցիչ սերտիֆիկացման համակարգերին համապատասխան փաստաթղթեր ունենալը որպես կանոն անհրաժեշտ է լինում արտահանման գործընթացներում, երբ գործընկեր երկրում առկա են լինում նման պահանջներ։ Մեր ընկերությունը, ինչպես նաև այլ ընկերություններ շուկայում նման սերտիֆիկատ չունեն, սակայն իրենց արտադրանքը շրջանառելի է ազատորեն ԵԱՏՄ տարածքում, ինչով էլ այս մասով ավարտվում են պետության կողմից սահմանված պահանջները։ 

Պարզաբանում՝ 

Ի  պատասխան Ձեր հարցմանը պարզաբանում ենք.

1) Քանի որ ԷԱՃ միջոցով ձեռք բերվող գնման առարկաների թվային ծածկագրերով (CPV) աղբյուրի  բնական խմելու ջուրը նշված է որպես <<ըմպելու ջուր>> ուստի և ապրանքի անվանումը ներկայացվել է որպես <<ըմպելու ջուր>>, իսկ տեխնիկական բնութագրում մանրամասնորեն ներկայացված է պատվիրատուի պահանջը աղբյուրի բնական խմելու ջրի վերաբերյալ:

2) Անվտանգության,  սանիտարահիգենիկ պայմանների առավել արդյունավետ պայմանների ապահովման անհրաժեշտությունից ելնելով է կիրառվել  <<մեկանգամյա օգտագործման պոլիէթիլեն տերաֆտալատից տարաների>> պահանջը, քանի որ տվյալ նյութը՝ PET տարաները ըմպելիքների փաթեթավորման ամենակայուն տարբերակն է, Էկոլոգիապես մաքուր արտադրության մեթոդը: Նյութն ունի բարձր քիմիական դիմադրություն թթուների, ալկալիների, աղերի, ալկոհոլների, պարաֆինների, հանքային յուղերի, բենզինի, ճարպերի և եթերների նկատմամբ: PET- ն ունի զգալի ցուրտ և տաք պլաստիկություն: Պոլիէթիլենային տերեֆալատի էլեկտրական հատկությունները մինչև 180°C ջերմաստիճանում աննշանորեն փոխվում են (նույնիսկ խոնավության առկայության դեպքում): Լույսի փոխանցման տեսանկյունից (90%), PET թերթերը նման են թափանցիկ պլեքսիգլասի (ակրիլային) և պոլիկարբոնատի, բայց միևնույն ժամանակ, նրանց համեմատությամբ, դրանք ունեն 10 անգամ ավելի բարձր ազդեցության դիմադրություն, ինչպես նաև դիմացկուն է ձգման կամ ծալման ժամանակ կրկնվող դեֆորմացիային: Քանի որ Հայաստանի Հանրապետությունում շուկայական տնտեսությունը ազատ է և հիմնված ազատ տնտեսական մրցակցության վրա, ուստի և բնութագիրը չի բխում շուկայում գործող որևէ ընկերության պահանջներից և/կամ շահերից, հակառակ դեպքում մրցութային ընթացակարգ չէր կազմակերպվի: 

3) Մեկ ընկերության մասնակցությունը տեղավորվում է ընդամենը ենթադրության մեջ, քանի որ Հայաստանի Հանրապետությունը գտնվում է ԵԱՏՄ գոտում, որտեղ առկա են բազմաթիվ ընկերություններ, որոնք ջուրն արտադրում են <<մեկանգամյա օգտագործման պոլիէթիլեն տերաֆտալատից տարաներ>>-ով և որոնց մասնակցությունը, ընթացակարգին չի բացառվում։

